
fanlari doktori, professor, Samarqgand davlat chet

bo‘yicha falsafa doktori (PhD), dotsent, Buxoro
davlat universiteti.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor, O‘zbekiston davlat jahon tillari
universiteti;

Ko‘chimov Shuxrat Norgizilovich - filologiya fanlari
doktori, dotsent, Toshkent davlat yuridik
universiteti;

Hasanov Shavkat Ahadovich - filologiya fanlari
doktori, professor, Samarqand davlat universiteti;

fanlari  doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot  texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari ~ bo‘yicha falsafa doktori (PhD),
Samarqanddavlatuniversiteti.

fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

Annotatsiya. Mazkur maqolada ona tili darslarida o‘quvchilarning og‘zaki va yozma nutqini rivojlantirish haqida
fikr yuritilgan. Til imkoniyatlaridan nutqiy muloqotda foydalanish ko‘nikmasini shakllantirishga qaratilgan
topshiriqglar ishlab chiqilgan. So‘zlarning izohi va ularning ma’noviy guruhlarini lingvistik ongda aks ettirish
usullari hagida ma’lumot berilgan.

Kalit so‘zlar: nutqiy muloqot, nutqiy kompetensiya, lingvistik kompetensiya, uyadosh so‘zlar, nutqiy madaniyat,
lug‘aviy ma’no, lingvistik ong, faol so‘zlar.

DOI: https://doi.org/10.47390/SPR1342V511Y2025N60

Umumiy o‘rta ta’lim bosqichida o‘quvchilarning og‘zaki va yozma nutqini o‘stirish, ijodiy
fikrlash hamda til imkoniyatlaridan nutqiy muloqotda samarali foydalanish ko‘nikmalarini
kengaytirish muhim ahamiyat kasb etadi. Ushbu jarayon samaradorligini o'stirish uchun
zamonaviy lingvodidaktik yondashuvlar asosida ishlab chigilgan metodlar tatbiq etiladi.
O‘quvchilarning og‘zaki va yozma nutqini o'stirish ularga aniq ko‘nikmalarni singdirish
demakdir.

O‘quvchilarning nutqiy muloqot qobiliyatlarini shakllantirish, tilimizning boy
imkoniyatlaridan to‘g'ri va samarali foydalana olish ko‘nikmalarini rivojlantirishda ona tili
ta’limining ahamiyati katta. Kommunikativ savodxonlikni ta’'minlash murakkab ta’limiy faoliyat
sanaladi. Ona tili darslarida nutqiy-uslubiy ko‘nikmalar zanjirini hosil gilish uchun darsda va
darsdan tashqari turli lingvo-psixologik hamda aqliy topshiriglarni bajartirish mumkin. Ushbu
topshiriglarni to‘gri va maqsadli tashkil qilish asosida dinamik rivojlanish, egallangan
grammatik bilimlarning, ko‘nikma va malakalarning zamon hamda makon doirasida yaxlit
holda nutqiy kommunikativ imkoniyatlarni rivojlantirishga xizmat qilishiga erishish mumkin.

Tilning leksik imkoniyatlaridan foydalanish hagida so‘z yuritar ekanmiz, pedagogik
mahorat haqida ham qisqacha to‘xtalib o‘tamiz. O‘gituvchi darsda o‘quvchini ta’lim
jarayonining obyekti emas, balki subyektiga aylantira olishi lozim.

O‘quvchi subyekt sifatida ishtirok etadigan dars jarayoni “ ... kuzatish, taqqoslash,
guruhlash, umumlashtirish kabi aqliy faoliyat usullaridan unumli foydalana olishni talab etadi.
O‘quvchi ta’lim jarayonining faol ishtirokchisiga aylansagina, u til hodisalarini kuzatib,
taqqoslab, ular o‘rtasidagi o‘xshash va farqli tomonlarni aniqlaydi, muayyan belgilariga qarab
guruhlarga ajratadi, har bir guruhni qanday qilib mustaqil davom ettirish mumbkinligini anglab
yetadi, shaxsiy kuzatishlarga asoslanib, hukm va xulosalar chigara oladi”.[1] Bu jarayonda
o‘quvchi subyekt sifatida, o‘qituvchi esa nazoratchi, tashkilotchi va boshqaruvchi sifatida
ishtirok etadi. Ona tili ta’limi jarayonida yuqorida sanab o‘tilgan 4 bosqich chambarchas bog'liq
ravishda olib borilishi kerak. Zero, shu usuldan foydalanilsa, o‘quvchilarga tilning lug‘at tizimini
o‘rgatish va uni faol so‘zlar lug‘atida aks ettirish, nutqiy kommunikatsiyani rivojlantirish

«

vazifalari mustahkamroq bajariladi.

Yozma va og‘zaki nutqni hosil qilish, uni rivojlantirish doimiy davom etadigan jarayon
hisoblanadi. Bolalarda nutqiy ko‘nikma yillar davomida shakllantirib boriladi. Bu jarayonda
ona tili o‘qituvchilarining mas’uliyati katta. O‘quvchilar so‘z boyligini oshirishda lug‘at daftarini
yuritish ham yuqori darajada samara beradi. Lug‘at daftarini yuritishni boshlang‘ich sinfdan
boshlash magsadga muvofiq bo‘ladi. O‘quvchilar kundalik hayotida o‘zi duch kelgan notanish
so‘zlarning izohini o‘rganadilar va ularni lug‘at daftariga qayd qilib boradilar. Lug‘at daftarda
qayd qilingan so‘zlar ma’nolari yuzasidan topshiriglarni ham berish mumkin.

Tasavvur qiling: agar bir o‘quvchi kun davomida kamida 5 ta so“zni o‘rganib, uni lug‘at
daftariga yozib, topshiriglarni bajarib borsa, bir oy davomida 150 ta, bir yilda esa o‘rtacha
1 800 ta so‘z bilan tanishadi. Agar o‘quvchini giziqtira olsangiz va o‘quvchilarning bu vazifani
qunt bilan bajarishiga erisha olsangiz, bu ko‘rsatgich yanada yuqori bo‘lishi mumkin.

O‘quvchilarda ogzaki va yozma nutq ko‘nikmasini rivojlantirish ustida ish olib borish
borasida “MYBT — 4” ( matn yaratishning bosqichli tizimi)dan foydalanish yuqori samaraga
olib keladi.

“MYBT — 4” moduli — matn yaratishning bosqichli tizimi. Ushbu modul 4 bosqgichda
amalga oshiriladi: 1) so‘z tanlash; 2) so‘z birikmalari hosil qilish; 3) gap tuzish; 4) matn yaratish.
Bu usulda soddadan murakkabga qarab boriladi.

Masalan:

1.So‘z: atirgul.

2. So‘z birikmasi: rang-barang atirgul.

3. Gap: Men bugun rang-barang atirgullarni uzdim.

4. Matn: Mening bobom bog‘bon. Bobomning gulzori bo‘lib, bobom u yerda turli xildagi
gullarni yetishtiradilar. Biz yakshanba kunlari bobomga yordam bergani kelamiz. Men bugun
rang-barang atirgullarni uzib bobomga yordamlashdim. [2]

“MYBT — 4” moduli o‘quvchilarning til birliklari yuzasidan hosil gilgan lingvistik
kompetensiyalari asosida ularning nutqiy kompetensiyalarini rivojlantirish imkonini beradi.

Ma’'lumki, lug‘aviy zaxiralar hosil gilishda uyadosh til birliklarining ahamiyati katta.
Nutgda uyadosh so‘zlardan qanchalik ko‘p foydalanilsa, fikrni to‘g'ri, ravon, izchil, gizigarli, shu
bilan bir gatorda, batafsilroq ifodalash yo‘llari shuncha kengayadi, o‘quvchida milliy til
imkoniyatlaridan xususiy nutqda foydalanish imkoniyatlari shakllanadi va mustahkamlanadi.

Uyadosh so‘zlar o‘quvchilarni o‘zbek tilining lug‘at tizimini umumiy va xususiy ma'no
asosida giyosan o‘rganishga undaydi.

Uyadosh so‘zlar yuzasidan quyidagi usullarda topshiriglar bajartirish mumkin:

1) berilgan so‘zning uyadoshlarini topish;

2) berilgan so‘zning antonimlari uyadoshlarini topish;

3) uyadosh so‘zlarning xususiy ma’nolarini umumiy ma’noga birlashtirish;

4) matnda ajratib ko‘rsatilgan so‘zlarni uyadoshlari bilan almashtirish;

5) rasm asosida yozma yoki og‘zaki tasviriy matn yaratish va hokazo.

Quyida uyadosh so‘zlar yuzasidan tuzilgan aqliy topshiriq haqgida fikr yuritamiz.

Yuqorida ta’kidlab o‘tilganidek, uyadosh so‘zlar yuzasidan kuzatish, taqqoslash,
guruhlash, umumlashtirish kabi to‘rt bosqichli aqliy faoliyat mashqini o‘tkazish o‘quvchilarning
nutqiy taraqqiyotida muhim ahamiyat kasb etadi, uyadosh so‘zlardan nutq jarayonida
foydalanish malakalarini yanada kengaytiradi.

1-boshqichda o‘quvchilarga quyida berilgan so‘zlar havola etiladi: kashtan, rovoch, kosa,
arpabodiyon, qoshiq, tut, no‘xat, loviya, dalachoy, olabuta, pomidor, sabzi, qirg‘ich, qovun, tol,
olma, xurmo, majnuntol. 3]

O‘quvchilar yuqoridagi so‘zlar bilan tanishadilar, ularni rasm asosida yoki xayolan
kuzatadilar.

2-bosgichda esa o‘quvchilarning aqliy faoliyati yanada faollashtiriladi. Ular so‘zlarni
bir-biriga taqqoslaydilar, ularning bir-biridan farqli va o’xshash jihatlarini topadilar.

3-bosqich hal qiluvchi sanaladi. Bu bosqichda o‘quvchilarning mustaqil fikr yurita olish
gobiliyatlarini yanada mustahkamlashga erishish mumkin. Kuzatganlari asosida mustaqil
ravishda uyadosh so‘zlar lug‘atini tuzadilar va so‘zlarni oxshash va farqli jihatlariga ko‘ra
turlarga ajratadilar. Uyadosh so‘zlarning xususiy ma’nolarini umumiy ma’noga birlashtiradilar:

1) dorivor o‘simliklar: rovoch, arpabodiyon, dalachoy, olabuta;

2) oshxona buyumlari: qoshigq, kosa, qirg‘ich;

3) manzarali daraxtlar: kashtan, tol, majnuntol;

4) mevali daraxtlar: tut, olma, xurmo;

5) dukkakli o‘simliklar: no‘xat, loviya.

4-bosqichda esa o‘quvchilarga o'z fikrini himoya qilish imkoniyati beriladi, ya’'ni ular
yuqoridagi 3 bosqgichda olib borgan aqliy faoliyatiga yakuniy xulosa yasab fikrlarini
umumlashtiradilar va himoyalaydilar.

O‘quvchilarga uyadosh so‘zlar yuzasidan 4 bosqichli aqliy topshirigni bajartirish
jarayonida so‘zlarni xotirada o‘xshash belgilariga ko‘ra saqlash hamda faol so‘zlar lug‘atini
boyitish bilan bir qatorda, oz fikrlarini erkin ifoda eta olish va nutqiy kommunikativ
ko‘nikmalar rivojlantiriladi.

Bunday agqliy topshiriglar yordamida tilning lug‘at boyligi bosqichma-bosqich
o‘zlashtirilib, faol so‘zlar lug‘ati boyitib boriladi.

“Ma’lumki, so‘z va tasavvurlar asosida mantiqiy fikrlash qobiliyati bolalarning 11-12,
15-16 yoshlarida ko‘proq rivojlanadi. Bu davr V-IX sinflarga to‘g'ri keladi. O‘quv materiali va
topshiriglarning berilishida bosqichli ketma-ketlik hamda har bir mavzuni o‘rganish
jarayonida o‘quvchining ko‘p turdagi aqliy faoliyatini rivojlantirish, amaliyotning mavzudan
mavzuga, sinfdan sinfga murakkablasha borish yo‘llari ham, o‘rganish jarayonining faol

kuzatishdan boshlanib, amaliy qo‘llash bilan yakunlanishi ham ongli verbal - kognitiv -
psixodidaktik asoslarga to‘la mosdir”[4].

Xulosa o‘rnida shuni ayta olamizki, ona tili darslarida o‘quvchilarning tilning leksik
imkoniyatlari va grammatik xususiyatlari mohiyatini anglab yetishlariga erishish lozim bo‘ladi.
O‘quvchida nutqiy muloqot jarayonida o'z fikrini suhbatdoshi yoki tinglovchisi ruhiy olamiga
mos ravishda yetkaza olishi yoki nutqiy muloqotdan kelib chiqib so‘zlovchining maqgsadini his
eta olish ko‘nikmasini shakllantirish lozim.

